
སྔོན་བརྗོད། 

༉ ལས་གཡོག་ལྷན་ཁག་འོག་ལུ་ཡོད་པའི་ལཱ་འགན་གནས་ཚད་ལས་ཁུངས་ཀྱིས་ དཔའ་

རྔམ་གྱི་ཐོག་ལས་ འཇིམ་བཟོཔ་གི་རྒྱལ་ཡོངས་ལྕོགས་གྲུབ་གནས་ཚད་བཟོ་བསྐྲུན་འབད་མི་

དེ་གིས་ འབྲུག་རྒྱལ་ཁབ་ནང་ལུ་ ལག་རྩལ་གྱི་ཤེས་རིག་དང་སྦྱོང་བརྡར་གྱི་ལམ་ལུགས་ཚུ་

ཡར་རྒྱས་བཏང་ཐབས་ལུ་ཨིན། གནས་ཚད་འདི་ ལས་ཁུངས་འགོ་བཙུགས་པའི་ལོ་ལས་ 

བརོྩན་ཤུགས་དང་ཉམས་མོྱང་སྦོམ་ཐོབ་ཡོད་པའི་གྲུབ་འབྲས་ཅིག་ཨིན། རྒྱལ་ཡོངས་ལྕོགས་

གྲུབ་གནས་ཚད་བཟོ་དགོ་པའི་དམིགས་ཡུལ་ངོ་མ་རང་ རྒྱལ་ཡོངས་ཀྱིས་ངོས་འཛིན་འབད་

བའི་ལག་རྩལ་གྱི་ཤེས་ཚད་དང་ལག་ཁྱེར་གྱི་ལམ་ལུགས་ཚུ་གསལ་རིལ་རི་སྦེ་སྟོན་ནིའི་སྲོལ་

བཙུགས་ནི་དང་ འདི་གིས་སྦེ་ ང་བཅས་རའི་རྒྱལ་ཁབ་ནང་ལུ་ ལག་རྩལ་ཤེས་ཡོན་དང་

སྦྱངོ་བརྡར་གྱི་ལམ་ལུགས་ཚུ་གི་ཚད་གཞིའི་སྲོལ་བཙུགས་ནི་ཨིནམ་མ་ཚད་ རྒྱལ་སྤྱིའི་ལམ་

ལུགས་དང་ཅོག་འཐདཔ་སྦེ་བཟོ་ནི་ལུ་ཡང་ཕན་ཐོགས་སྦོམ་ཡོད། རྒྱལ་ཡོངས་ལྕོགས་གྲུབ་

གནས་ཚད་དེ་ འབྲུག་གི་ལག་རྩལ་ཤེས་ཚད་ལམ་ལུགས་ཚུ་གི་གཞི་བཞག་སའི་གཞི་རྟེན་

གྱི་ཀཝ་ཅིག་ཨིནམ་མ་ཚད་ གཞི་བཙུགས་ཀྱི་གོ་རིམ་དང་པ་ཡང་ཨིན། གནས་ཚད་ཚུ་

གསར་བཟོ་འབད་བའི་སྐབས་ལས་རང་ ལཱ་གཡོགཔ་ཚུ་ལུ་དགོ་པའི་རིག་རྩལ་དང་ཤེས་

ཡོན་ དེ་ལས་ བསམ་སོྤྱད་ཚུ་ངེས་གཏན་དང་ལྡནམ་སྦེ་བཟོཝ་ཨིན། དེ་ཡང་གནས་ཚད་

བཟོ་བའི་སྐབས་ ལཱ་གཡོག་གི་མཁོ་འདོད་དང་འཁྲིལ་བཟོ་ཐབས་ལུ་བཟོ་གྲྭ་ཁང་དང་སྦྱོང་

བརྡར་སྤེལ་ཁང་དང་སྒེར་སྡེ་ནང་ལས་ མཁས་མཆོག་ཚུ་དང་མཉམ་འབྲེལ་གྱི་ཐོག་ལས་གྲོས་

བསྟུན་ཞིབ་ཞིབ་སྦེ་འབདཝ་མ་ཚད་ དེའི་ཤུལ་ལས་ གྲོས་སྟོན་ཚོགས་ཆུང་གིས་འབད་ 

ཚད་ལྡན་ཆ་འཇོག་གནང་གནངམ་ཨིན། ལག་རྩལ་ཤེས་ཡོན་དང་སྦྱོང་བརྡར་གྱི་ལམ་ལུགས་

གཞི་གཏན་དང་ རྒྱལ་ཡོངས་ལྕོགས་གྲུབ་གནས་ཚད་དང་འཁྲིལ་མི་ཚུ་ག་ར་ བཟོ་གྲྭ་ཁང་

གི་མཁོ་འདོད་དང་ལྡན་ནི་འདི་གིས་ སྦྱོང་བརྡར་འདི་སྤུས་ཚད་དང་ལྡནམ་ཨིནམ་ལས་ མ་

འོངས་པའི་ བཟོ་རིག་སྤེལ་ཁང་ཚུ་ནང་ལས་མཐར་འཁྱོལ་མི་ཚུ་ བཟོ་གྲྭ་ཁང་དང་གཡོག་



6 

སོྤྲད་མི་ཚུ་གི་རེ་འདོད་དང་ལྡནམ་ཨིན། དེ་བཟུམ་གྱི་ལམ་ལུགས་ལེགས་ཤོམ་འདི་གིས་ 

བཟོ་རིག་དང་ལག་རྩལ་གྱི་ཤེས་ཡོན་དང་སྦྱོང་བརྡར་ཚུ་གི་མིང་གཏམ་རྒྱ་བསྐྱེད་གཏང་ནི་

ཨིནམ་མ་ཚད་ གཡོག་འཚོལ་མི་ཚུ་ལུ་ཡང་ སྦྱོང་བརྡར་འདི་སེམས་ཁར་འབབ་ཏོག་ཏོ་ཅིག་

ལུ་འགྱུར་ནི་ཨིན། འདི་དང་གཅིག་ཁར་ལྷན་ཁག་གི་ལཱ་གཡོག་སོྤྲད་མི་དང་སྦྱོང་བརྡར་བྱིན་

མི་ཚུ་གིས་ ད་ལྟོ་ཚུན་ཚོད་མཉམ་འབྲེལ་གྱི་ཐོག་ལས་འབད་བའི་ལཱ་ཚུ་ལུ་ སེམས་ཀྱི་གདིང་

ལས་རང་བཀའ་དྲིན་དགའ་ཚོར་སྦོམ་བསྐྱེད་ནི་དང་ ད་ལས་ཕར་འབད་རུང་ རྒྱལ་ཡོངས་

ལྕོགས་གྲུབ་གནས་ཚད་གཞི་བཙུགས་ནི་དང་ ལག་ལེན་འཐབ་ནི་ལུ་རྒྱབ་སྐྱོར་འབད་འོང་

མནོ་བའི་རེ་བ་སྦོམ་ཡོད། དེ་གིས་འབད་ མཐར་ཐུག་གི་དམིགས་ཡུལ་ རྒྱལ་ཁབ་ནང་ལུ་

ལྕོགས་གྲུབ་ཅན་དང་ཐོན་ཁུངས་ཆེ་བའི་མི་སྟོབས་བཟོ་ནི་དང་ མི་སྡེའི་དཔལ་འབོྱར་ཡར་

དྲག་བཟོ་ནི་ལུ་གྲོགས་རམ་འབདཝ་ཨིན། མཇུག་རང་ བཟོ་གྲྭ་ཁང་དང་ སྤེལ་ཁང་ཚུ་གི་

མཁས་མཆོག་ཚུ་ལུ་ གནས་ཚད་འདི་གྲོས་བསྟུན་དང་བདེན་དཔྱད་ དེ་ལས་ ཆ་འཇོག་

འབད་གནང་མི་ལུ་ དགའ་ཚོར་བསམ་གྱིས་མི་ཁྱབ་པར་ཡོདཔ་ཨིན། ཤུལ་ལས་འབད་རུང་

དེ་བཟུམ་གྱི་ལཱ་གཡོག་མཁོ་འདོད་ཀྱི་སྤུས་ཚད་གོང་འཕེལ་གཏང་ནི་ལུ་ དང་འདོད་བསྐྱེད་

འོང་མནོ་བའི་རེ་བ་སྦོམ་ཡོད། ང་ལས་ཡིད་ཆེས་ཟེར་རུང་ ད་རེས་ ང་བཅས་ཀྱིས་ དུམ་

གྲྭཅིག་བོླས་གཏང་མི་འདི་གིས་ མ་འོངས་པ་ལུ་འདི་བ་དྲག་སྦེ་ཡར་རྒྱས་གོང་འཕེལ་འགྱོ་

འོང་མནོ་བའི་རེ་བ་ཨིན། 

 

མདོ་ཆེན། 

ལཱ་འགན་གནས་ཚད་ལས་ཁུངས།  

ལས་གཡོག་ལྷན་ཁག། 

བཀའ་དྲིན་དགའ་ཚོར་ཞུ་བ།	
 

གྲོས་འཛོམས་ཚེས་གྲངས : ༡༩/༡༠/༢༠༢༢ 

བསྐྱར་ཞིབ་ཚེས་གྲངས: ༡༩/༡༠/༢༠༢༥ (ལོ་གསུམ་ནང་འཁོད) 

 

གྲོས་བསྟུན་ཞལ་འཛོམས་ནང་བཅའ་མར་གཏོགས་མི་ འཇིམ་བཟོཔ༌མཁས་མཆོག་ཚུ་གི་ཐོ། 

1. སངས་རྒྱས་ཚེ་དབང་། འཇིམ་བཟོ་སློབ་སྟོན་པ། ཐིམ་ཕུ་བཟོ་རིག་བཅུ་གསུམ་སྤེལ་

ཁང་། 

2. སངས་རྒྱས་དཔལ་འབོྱར། འཇིམ་བཟོཔ། སྒེར་སྡེ་པ། 

3. གནས་བརྟན་ཕུན་ཚོགས། འཇིམ་བཟོཔ། སྒེར་སྡེ་པ། 

4. ཉིམ་རྡོ་རྗེ། འཇིམ་བཟོཔ། སྒེར་སྡེ་པ། 

5. ཟླ་བ་དཔལ་འབོྱར། འཇིམ་བཟོ་སློབ་སྟོན་པ། ཐིམ་ཕུ་བཟོ་རིག་བཅུ་གསུམ་སྤེལ་ཁང་། 

6. སྐལ་བཟང་དབང་ཕྱུག། འཇིམ་བཟོཔ། སྒེར་སྡེ་པ། 

7. རྣམ་རྒྱལ་ལྷུན་གྲུབ། འཇིམ་བཟོཔ། སྒེར་སྡེ་པ། 

8. བཀྲིས་རྡོ་རྗེ། འཇིམ་བཟོཔ། སྒེར་སྡེ་པ། 

9. སངས་རྒྱས་དབང་ཕྱུག། འཇིམ་བཟོ་སློབ་སྟོན་པ། བཟོ་རིག་བཅུ་གསུམ་མཐོ་རིམ་སློབ་

གྲྭ། བཀྲིས་གཡང་རྩེ། 

10. ཚེ་རིང་སོྟབས་རྒྱས། འཇིམ་བཟོཔ། སྒེར་སྡེ་པ། 

11. བསམ་གཏན་ལྷུན་གྲུབ། བཟོ་རིག་མཁས་མཆོག། བཀྲིས་གཡང་རྩེ། 

12. བཀྲིས་ཕུན་ཚགོས། འཇིམ་བཟོ་སློབ་སྟོན་པ། བཟོ་རིག་བཅུ་གསུམ་མཐོ་རིམ་སློབ་གྲྭ། 

བཀྲིས་གཡང་རྩེ། 

13. ཀུན་ལེགས་དཔལ་འབོྱར། བཟོ་རིག་བཅུ་གསུམ་མཐོ་རིམ་སློབ་གྲྭ། བཀྲིས་གཡང་རྩེ། 

ལྟ་རོྟག་པ། 

 

 

བཟོ་བསྐྲུན་སྡེ་ཚན་ (ལྷན་རུབ་འབད་མི།): 

1. ཀརྨ་བོླ་གྲོས། ལས་གཙོ་འཛིན་འགོ་དཔོན། ལཱ་འགན་གནས་ཚད་ལས་ཁུངས། ལས་

གཡོག་ལྷན་ཁག ཐིམ་ཕུ། 

2. པེརམ་ཀུ་མར་བཱ་ཏ་རའི། ལས་རིམ་འགོ་དཔོན། ལཱ་འགན་གནས་ཚད་ལས་ཁུངས། 

3. རིན་འཛིན་རྣམ་རྒྱལ། བཟོ་རིག་འགོ་དཔོན། ལཱ་འགན་གནས་ཚད་ལས་ཁུངས། 

4. ཆོས་རྒྱལ་ལྷུན་གྲུབ། ལས་རིམ་འགོ་དཔོན་གོངམ། ལཱ་འགན་གནས་ཚད་ལས་ཁུངས།  

ལས་གཡོག་ལྷན་ཁག ཐིམ་ཕུ། 

འཇིམ་བཟོཔ་གི་ཤེས་ཚད། 

Packaging of Qualifications for Jimzop 
རྒྱལ་ཡོངས་ལག་ཁྱེར་ ༣ པ། 

National Certificate level 3 

 
 

 
 
 
 
 

 

 

 

རྒྱལ་ཡོངས་ལག་ཁྱེར་ ༢ པ། 
National Certificate level 2 

 
 
 
 

 

འཇིམ་བཟོ་པའི་རྒྱལ་ཡོངས་ལྕོགས་གྲུབ་གནས་ཚད་ཀྱི་གོ་རིམ། 

 
 
 
 
 

ལས་ཚན་བཞི་པ། ལོངས་སྐུའི་རིགས་བཞེངས་ནི། 

༼༧༥༤༩ ལས་ཚན་༤ ཤེས་ཚད་༣ པ།༽ 

 
 

ལས་ཚན་ལྔ་པ། སྤྲུལ་སྐུའི་རིགས་བཞེངས་ནི། 

༼༧༥༤༩ ལས་ཚན་༥ ཤེས་ཚད་༣ པ།༽ 

 
 
 

ལས་ཚན་གཉིས་པ། རྩི་སའི་ལཱ་འབད་ནི། 

༼༧༥༤༩ ལས་ཚན་༢ ཤེས་ཚད་༢ པ།༽ 

 
 ལས་ཚན་དང་པ། གཟུགས་བརྙན་ མེ་ཏོག་དང་པ་ཏྲའི་རིགས་བཟོ་ནི། 

༼༧༥༤༩ ལས་ཚན་༡ ཤེས་ཚད་༢ པ།༽ 

 
 

ལས་ཚན་གསུམ་པ། ཆོས་སྐུའི་རིགས་བཞེངས་ནི། 

༼༧༥༤༩ ལས་ཚན་༣ ཤེས་ཚད་༣ པ།༽ 

རྒྱལ་ཡོངས་ལྕོགས་གྲུབ་གནས་ཚད་ཀྱི་གོ་རིམ། 

ལས་ཚན་གྱི་མིང་། 
Unit Title 

ལྕོགས་གྲུབ་ཀྱི་ཆ་ཤས། 
Element of Competence 

གཟུགས་བརྙན་ མེ་ཏོག་དང་

པ་ཏྲའི་རིགས་བཟོ་ནི། 
1. འཇིམ་བཟོའི་ལཱ་གི་དོན་ལུ་གྲ་སྒྲིག་འབད་ནི། 

2. མེ་ཏོག་དང་པ་ཏྲའི་རིགས་བཟོ་ནི། 

3. གཟུགས་བརྙན་རིགས་བཟོ་ནི། 

4. སྟོན་པ་ལུས་གཟུགས་མ་བཞེངས་ནི། 

རྩི་སའི་ལཱ་འབད་ནི། 1. པ་ཏྲའི་རིགས་བརྐོ་ནི། 

2. མཆོད་རྫས་བཀྲིས་རྟགས་བརྒྱད་བརྐོ་ནི། 

3. གཟུགས་བརྙན་རླུང་རྟ་སྡེ་ལྔ་བརྐོ་ནི། 

ཆོས་སྐུའི་རིགས་བཞེངས་ནི། 1. སྟོན་པ་ཆོས་གོས་རྣམ་གསུམ་བཞེངས་ནི། 

2. ཉན་ཐོས་ཀྱི་སྐུ་བཞེངས་ནི། 

ལོངས་སྐུའི་རིགས་བཞེངས་ནི། 1. སྒྲོལ་ལྗང་བཞེངས་ནི། 

2. སྤྱན་རས་གཟིགས་ཕྱག་བཞི་པ་བཞེངས་ནི། 

3. ཕྱག་རྡོར་བཞེངས་ནི། 

སྤྲུལ་སྐུའི་རིགས་བཞེངས་ནི། 1. གུ་རུ་སྣང་སྲིད་ཟིལ་གནོན་བཞེངས་ནི།  

2. བླ་སྐུ་བཞེངས་ནི། 

3. རས་འབབ་བཟོ་ནི། 

ལས་ཚན་གྱི་མིང་།      

UNIT TITLE 

གཟུགས་བརྙན་ མེ་ཏོག་དང་པ་ཏྲའི་རིགས་བཟོ་ནི། 

འགྲེལ་བཤད།        
DESCRIPTOR 

ལས་ཚན་འདི་ནང་ རྒྱན་དྲུག་གི་རིགས་ མེ་ཏོག་དང་ པ་

ཏྲའི་རིགས་བཟོ་ནིའི་ལྕོགས་གྲུབ་ཚུ་ཚུད་དེ་ཡོདཔ་ད་ དེ་དང་

རིགས་བསྒྲེས་བའི་སྐུ་གཞན་ཚུ་ཡང་བཞེངས་ཚུགས་དགོ། 

དབྱེ་ཨང་།       CODE                         ༧༥༤༩ ལས་ཚན་ ༡ ཤེས་ཚད་༢ པ།  

ལྕོགས་གྲུབ་ཀྱི་ཆ་ཤས། 
ELEMENTS OF 
COMPETENCE  

བྱ་སྒོ་ /ལཱ་གི་ཚད་གཞི། 
PERFORMANCE  
CRITERIA 

1. འཇིམ་བཟོའི་ལཱ་གི་དོན་

ལུ་གྲ་སྒྲིག་འབད་ནི། 

1.1. དགོས་མཁོ་དང་འཁྲིལ་ཏེ་ རྒྱུ་ཆས་དང་ལག་ཆས་ 

ངོས་འཛིན་འབད་དེ་ ལག་ལེན་ཚུལ་མཐུན་སྦེ་འཐབ་

ཚུགས་དགོ། 

1.2. དགོས་མཁོ་དང་འཁྲིལ་ཏེ་ སྨན་འདམ་ཚུ་ཚུལ་

མཐུན་སྦེ་བརྡུང་ཚུགས་དགོ། 

1.3. དགོས་མཁོ་དང་འཁྲིལ་ཏེ་ ལྡེ་བན་ཆ་ཚང་ཚུལ་

མཐུན་སྦེ་བཟོ་ཚུགས་དགོ། 

2. མེ་ཏོག་དང་པ་ཏྲའི་

རིགས་བཟོ་ནི། 

2.1. ས་གོ་དང་འཁྲིལ་ཏེ་ མེ་ཏོག་དང་པ་ཏྲ་ཆེ་ཆུང་སྒྲིག་

སྟེ་བཟོ་ཚུགས་དགོ། 

2.2. དགོས་མཁོ་དང་འཁྲིལ་ཏེ་ མེ་ཏོག་དང་པ་ཏྲ་



12 

དབྱིབས་མ་འདྲཝ་ཚུ་བཟོ་ཚུགས་དགོ། 

2.3. དགོས་མཁོ་དང་འཁྲིལ་ཏེ་ ཧུམ་ཆ་བཏོན་ཚུགས་

དགོ། 

3. གཟུགས་བརྙན་རིགས་

བཟོ་ནི། 

3.1. དགོས་མཁོ་དང་འཁྲིལ་ཏེ་ བཤེད་གཟུངས་ཚུལ་

མཐུན་སྦེ་བཙུགས་ཚུགས་དགོ། 

3.2. ལཱ་གི་དགོས་མཁོ་དང་འཁྲིལ་ཏེ་ གཟུགས་བརྙན་གྱི་

རིགས་ཚུ་ཚུལ་མཐུན་སྦེ་བཟོ་ཚུགས་དགོ། 

3.3. ཐོབ་ལམ་དང་འཁྲིལ་ཏེ་ གཟུགས་བརྙན་གྱི་དབྱིབས་

ཚུ་ཚུལ་མཐུན་སྦེ་བཟོ་ཚུགས་དགོ། 

3.4. གཟུགས་བརྙན་གྱི་དབྱིབས་དང་འཁྲིལ་ཏེ་ ཧུམ་ཆ་

བཏོན་ཚུགས་དགོ། 

4. སྟོན་པ་ལུས་གཟུགས་མ་

བཞེངས་ནི། 

4.1 ཐོབ་ལམ་དང་འཁྲིལ་ཏེ་ སྟནོ་པ་ལུས་གཟུགས་མའི་རི་

མོ་འབྲི་ཚུགས་དགོ། 

4.2 དགོས་མཁོ་དང་འཁྲིལ་ཏེ་ སྐུའི་ཚད་ཤིང་ཚུལ་

མཐུན་སྦེ་བཟོ་ཚུགས་དགོ། 

4.3 སྐུའི་ཚད་དང་འཁྲིལ་ཏེ་ པདམ་ཚུལ་མཐུན་སྦེ་རྫ་

འཐེན་རྐྱབ་ཚུགས་དགོ། 

4.4 དགོས་མཁོ་དང་འཁྲིལ་ཏེ་ བཤེད་གཟུངས་ཚུལ་

མཐུན་སྦེ་བཙུགས་ཚུགས་དགོ། 

4.5 སྐུའི་ཚད་དང་འཁྲིལ་ཏེ་ སྐུ་གཟུགས་རྫ་འཐེན་རྐྱབ་

ཚུགས་དགོ། 

4.6 སྐུའི་ཐོབ་ལམ་དང་འཁྲིལ་ཏེ་ ཤ་ཚུགས་སྐང་ཚུགས་

དགོ། 

4.7 སྐུའི་ཐོབ་ལམ་དང་འཁྲིལ་ཏེ་ ན་བཟའ་ཚུལ་མཐུན་

སྦེ་ཕུལ་ཚུགས་དགོ། 

4.8 སྐུའི་དབྱིབས་དང་འཁྲིལ་ཏེ་ ཧུམ་ཆ་བཏོན་ཚུགས་དགོ། 

4.9 སྐུའི་ཐོབ་ལམ་དང་འཁྲིལ་ཏེ་ ཞལ་ཚུལ་མཐུན་སྦེ་བཟོ་

ཚུགས་དགོ། 

4.10 སྐུའི་ཐོབ་ལམ་དང་འཁྲིལ་ཏེ་ ཕྱག་ཚུལ་མཐུན་སྦེ་

བཟོ་ཚུགས་དགོ། 

4.11 སྐུའི་ཐོབ་ལམ་དང་འཁྲིལ་ཏེ་ པད་འདབ་ཚུལ་

མཐུན་སྦེ་བཟོ་སྟེ་སྦྱར་ཚུགས་དགོ། 

4.12 སྐུའི་ཐོབ་ལམ་དང་འཁྲིལ་ཏེ་ ཕྱག་མཚན་ལྷུང་

བཟེད་ཚུལ་མཐུན་སྦེ་བཟོ་ཚུགས་དགོ། 
 
 

སྣ་བསྡུས་འགྲེལ་བཤད། RANGE STATEMENT 
རྒྱུ་ཆས་དང་ལག་ཆས་ཚུ་འོག་ལུ་བཀོད་མིའི་མ་ཚད་ གཞན་ཡང་འོང་སྲིད། 

• ས་བརྡུང་འཕྲུལ་ཆས། 
• སྐུ་ས།  

• ལྡེ་བན་ཆ་ཚང་།  

• ས་གྱི།  

• གྲུབ་ཆུའི་རིགས། 

• འདལ་ཤོག།  

• བཟང་དྲུག།  

• སྨན་སྒྲུབ།  

• སྨན་སྣ། 
• ཤིང་སྤྱིན། 

• ཟངས་སྐུདཔ། 

• ཨེན་ཏ། 

• ཆུ་ཤོག། 

• ལྕགས་བྱུ་རིལམ། 
• དོྲད་རྫ། 

• ཁ་ཀྲམ།  

• ཕག་ཛི།  

• ཤིང་ཐོཝ། 
• འཛིནམ། 

• སོ་ལེབ། 

• ལྕགས་ཐོཝ། 

• རོྡ་ལེབ། 

• ཟངས་སྐུད།  

• ལྕགས་སྐུད། 

• ཀ་བལ།  

ལྡེ་བན་ཆ་ཚང་། 

• བྱ་མིག།  

• རྟ་རྨིག།  

• བོང་།  

• སྐྲ་གསེབ། 

• ཁ་བཀྲམ།  

• ཤོག་ཤོགམ།  

• སྦོ་རིལམ། 

• ཕག་རྫི། 

ཧུམ་ཆ་ལྷམ་པ་གཉིས། 

• ཐག་རྐྱབ་ནི།  

• སེལ་སུབ། 

• བྱི་རྐྱབ་ནི། 

མེ་ཏོག་དང་པ་ཏྲ་དབྱིབས་མ་འདྲཝ་ཚུ། 

• པདྨ་མེ་ཏོག།  

• ཨུཏྤལ་མེ་ཏོག།  

• སེའུ་མེ་ཏོག།  

• མེ་རིས་པ་ཏྲ།  

• ནརོ་འཛིན་པ་ཏྲ། 

• ཚིགས་རྒྱན་པ་ཏྲ།  

• འོད་འཁོར་པ་ཏྲ། • ཤིང་ལོ་པ་ཏྲ། 

གཟུགས་བརྙན་རིགས། 

• གླང་ཆེན་སྟོབས་ཀྱི་རྒྱན།  

• སེངྒེ་རལ་པའི་རྒྱན།  

• གནམ་རྟ/རུ་རུ/བསེ་རུ་ར་མགྱོགས་པའི་

རྒྱན།  

• བུ་ཆུང་མཛེས་པའི་རྒྱན། 

• གཉའ་ཤིང་ཏོག་གི་རྒྱན།  

• ཆུ་སྲིན་པ་ཏྲའི་རྒྱན།  

• ཀླུ་མོ་ནོར་བུའི་རྒྱན།  

• ཁྱུང་ཆེན་གཤོག་པའི་རྒྱན/གནམ་ཁའི་རྒྱན། 

གལ་གནད་ཆེ་བའི་རྣམ་པ། 

• ཉེན་སྲུང་དང་ལྡནམ་སྦེ་ ལཱ་འབད་ཚུགས་དགོ། 

• གཟུགས་བརྙན་ མེ་ཏོག་དང་པ་ཏྲའི་རིགས་ཚུ་ཐོབ་ལམ་དང་འཁྲིལ་ཏེ་བཟོ་ཚུགས་དགོ། 
 

རྒྱབ་རྟེན་ཤེས་ཡོན། 
UNDERPINNING KNOWLEDGE 

རྒྱབ་རྟེན་ལག་རྩལ། 
UNDERPINNING SKILLS 

• ཀུན་སོྤྱད་རྣམ་གཞག། 

• ལཱ་གཡོགཔ་ཉེན་སྲུང་དང་འཕོྲད་བསྟེན་

བཅའ་ཡིག་སྐོར། 

• དབང་ལུང་ཞུ་དགོ་པའི་སྐོར། 

• སྔོན་རྩིས་དང་གོང་ཚད་སྟོན་ཐངས་སྐོར། 

• གཟུགས་བརྙན་ མེ་ཏོག་དང་པ་ཏྲའི་ངོ་

སོྤྲད་དང་དགོས་དོན་སྐོར། 
• དེང་སང་འཕྲུལ་ཆས་ཚུ་ལག་ལེན་འཐབ་

ཐངས་སྐོར། 
• རྒྱུ་ཆས་ཀྱི་སྐོར། 

• བརྡ་དོན་སོྤྲད་ལེན་འབད་ཐངས། 

• དཀའ་ངལ་གདོང་ལེན་འབད་ཐངས། 

• སྡེ་ཚན་གྱི་ལཱ། 

• འབྲེལ་བ་འཐབ་ཐངས། 

• དུས་ཚོད་འཛིན་སྐྱོང་འཐབ་ཐངས། 

ལས་ཚན་གྱི་མིང་།      

UNIT TITLE 

རྩི་སའི་ལཱ་འབད་ནི། 

འགྲེལ་བཤད།        
DESCRIPTOR 

ལས་ཚན་འདི་ནང་ལུ་ རྩི་སའི་པ་ཏྲ་བརྐོ་ནི་དང་ རྩི་སའི་ལཱ་

འབད་ནིའི་ལྕོགས་གྲུབ་ཚུ་ཚུད་དེ་ཡོད། 

དབྱེ་ཨང།       CODE                         ༧༥༤༩ ལས་ཚན་༢ ཤེས་ཚད་༢། 

ལྕོགས་གྲུབ་ཀྱི་ཆ་ཤས། 
ELEMENTS OF 
COMPETENCE  

བྱ་སྒོ་ /ལཱ་གི་ཚད་གཞི། 
PERFORMANCE  
CRITERIA 

1. པ་ཏྲའི་རིགས་བརྐོ་ནི། 1.1. དགོས་མཁོ་དང་འཁྲིལ་ཏེ་ རྒྱུ་ཆས་དང་ལག་ཆས་ངོས་

འཛིན་འབད་དེ་ཚུལ་མཐུན་སྦེ་ལག་ལེན་འཐབ་ཚུགས་

དགོ། 

1.2. ཐོབ་ལམ་དང་འཁྲིལ་ཏེ་པ་ཏྲའི་རི་མོ་འབྲི་ཚུགས་དགོ། 

1.3. དགོས་མཁོ་དང་འཁྲིལ་ཏེ་ པ་ཏྲའི་ཚད་ལེན་ཚུགས་

དགོ། 

1.4. ཐོབ་ལམ་དང་འཁྲིལ་ཏེ་ ཚག་པར་བཟོ་ཚུགས་དགོ། 

1.5. ཚག་པར་དང་འཁྲིལ་ཏེ་ པ་ཏྲ་དབྱིབས་ཚུ་ཧུམ་ཆ་

དང་ལྡནམ་སྦེ་བརྐོ་ཚུགས་དགོ། 

2. མཆོད་རྫས་བཀྲིས་རྟགས་

བརྒྱད་བརྐོ་ནི། 
2.1. ཐོབ་ལམ་དང་འཁྲིལ་ཏེ་ བཀྲིས་རྟགས་བརྒྱད་ཀྱི་རི་མོ་

འབྲི་ཚུགས་དགོ། 

2.2. དགོས་མཁོ་དང་འཁྲིལ་ཏེ་ བཀྲིས་རྟགས་བརྒྱད་ཀྱི་

ཚད་ལེན་ཚུགས་དགོ། 

2.3. ཐོབ་ལམ་དང་འཁྲིལ་ཏེ་ ཚག་པར་བཟོ་ཚུགས་དགོ། 

2.4. ཚག་པར་དང་འཁྲིལ་ཏེ་ བཀྲིས་རྟགས་བརྒྱད་ཀྱི་བཟོ་

དབྱིབས་ཚུ་ཧུམ་ཆ་དང་ལྡནམ་སྦེ་བརྐོ་ཚུགས་དགོ། 

3. གཟུགས་བརྙན་རླུང་རྟ་སྡེ་

ལྔ་བརྐོ་ནི། 
3.1. ཐོབ་ལམ་དང་འཁྲིལ་ཏེ་ རླུང་རྟ་སྡེ་ལྔའི་རི་མོ་འབྲི་

ཚུགས་དགོ། 

3.2. དགོས་མཁོ་དང་འཁྲིལ་ཏེ་ རླུང་རྟ་སྡེ་ལྔའི་ཚད་ལེན་

ཚུགས་དགོ། 

3.3. ཐོབ་ལམ་དང་འཁྲིལ་ཏེ་ ཚག་པར་བཟོ་ཚུགས་དགོ། 

3.4. ཚག་པར་དང་འཁྲིལ་ཏེ་ རླུང་རྟ་སྡེ་ལྔའི་བཟོ་དབྱིབས་

ཚུ་ཧུམ་ཆ་དང་ལྡནམ་སྦེ་བརྐོ་ཚུགས་དགོ། 
 

གལ་གནད་ཆེ་བའི་རྣམ་པ། 
• ཉེན་སྲུང་དང་ལྡནམ་སྦེ་ ལཱ་འབད་ཚུགས་དགོ། 

• ཐོབ་ལམ་དང་འཁྲིལ་ཏེ་མཆོད་རྫས་བཀྲིས་རྟགས་བརྒྱད་དང་རླུང་རྟ་སྡེ་ལྔ་བརྐོ་ཚུགས་དགོ། 

རྒྱབ་རྟེན་ཤེས་ཡོན། 
UNDERPINNING KNOWLEDGE 

རྒྱབ་རྟེན་ལག་རྩལ། 
UNDERPINNING SKILLS 

• ཀུན་སོྤྱད་རྣམ་གཞག། 

• ལཱ་གཡོགཔ་ཉེན་སྲུང་དང་འཕོྲད་བསྟེན་

བཅའ་ཡིག་སྐོར། 

• ཚད་གཞི་ལེན་ཐངས། 

• དབང་ལུང་ཞུ་དགོ་པའི་སྐོར། 

• མཆོད་རྫས་དང་གཟུགས་བརྙན་གྱི་ངོ་སོྤྲད་

དང་དགོས་དོན་སྐོར། 
• རྩི་སའི་སྤུས་ཚད་སྐོར། 
• རི་མོའི་དབྱེ་བའི་སྐོར། 

• བརྡ་དོན་སོྤྲད་ལེན་འབད་ཐངས། 

• དཀའ་ངལ་གདོང་ལེན་འབད་ཐངས། 

• སྡེ་ཚན་གྱི་ལཱ། 

• འབྲེལ་བ་འཐབ་ཐངས། 

• དུས་ཚོད་འཛིན་སྐྱོང་འཐབ་ཐངས། 

ལས་ཚན་གྱི་མིང་།      

UNIT TITLE 

ཆོས་སྐུའི་རིགས་བཞེངས་ནི། 

འགྲེལ་བཤད།        
DESCRIPTOR 

ལས་ཚན་འདི་ནང་ལུ་ ཆོས་སྐུའི་རིགས་བཞེངས་ནིའི་ལྕོགས་

གྲུབ་ཚུ་ཚུད་དེ་ཡོདཔ་ད་ དེ་དང་རིགས་བསྒྲེས་བའི་སྐུ་གཞན་

ཚུ་ཡང་བཞེངས་ཚུགས་དགོ། 

དབྱེ་ཨང་།       CODE                        
: 

༧༥༤༩ ལས་ཚན་ ༣ ཤེས་ཚད་༣ པ། 

ལྕོགས་གྲུབ་ཀྱི་ཆ་ཤས། 
ELEMENTS OF 
COMPETENCE  

བྱ་སྒོ་ /ལཱ་གི་ཚད་གཞི། 
PERFORMANCE  
CRITERIA 

1. སྟོན་པ་ཆོས་གོས་རྣམ་

གསུམ་བཞེངས་ནི། 

1.1. ཐོབ་ལམ་དང་འཁྲིལ་ཏེ་ སྟནོ་པ་ཆོས་གོས་རྣམ་གསུམ་

གྱི་རི་མོ་འབྲི་ཚུགས་དགོ། 

1.2. དགོས་མཁོ་དང་འཁྲིལ་ཏེ་ སྐུའི་ཚད་ཤིང་ཚུལ་མཐུན་

སྦེ་བཟོ་ཚུགས་དགོ། 

1.3. སྐུའི་ཚད་དང་འཁྲིལ་ཏེ་ པདམ་ཚུལ་མཐུན་སྦེ་རྫ་

འཐེན་རྐྱབ་ཚུགས་དགོ། 

1.4. དགོས་མཁོ་དང་འཁྲིལ་ཏེ་ བཤེད་གཟུངས་ཚུལ་

མཐུན་སྦེ་བཙུགས་ཚུགས་དགོ། 

1.5. སྐུའི་ཚད་དང་འཁྲིལ་ཏེ་ སྐུ་གཟུགས་རྫ་འཐེན་རྐྱབ་

ཚུགས་དགོ། 

1.6. སྐུའི་ཐོབ་ལམ་དང་འཁྲིལ་ཏེ་ ཤ་ཚུགས་སྐང་ཚུགས་

དགོ། 

1.7. སྐུའི་ཐོབ་ལམ་དང་འཁྲིལ་ཏེ་ ན་བཟའ་ཚུ་ཚུལ་

མཐུན་སྦེ་ཕུལ་ཚུགས་དགོ། 

1.8. སྐུའི་དབྱིབས་དང་འཁྲིལ་ཏེ་ ཧུམ་ཆ་བཏོན་ཚུགས་

དགོ། 

1.9. སྐུའི་ཐོབ་ལམ་དང་འཁྲིལ་ཏེ་ ཞལ་ཚུལ་མཐུན་སྦེ་

བཟོ་ཚུགས་དགོ། 

1.10. སྐུའི་ཐོབ་ལམ་དང་འཁྲིལ་ཏེ་ ཕྱག་ཚུལ་མཐུན་སྦེ་

བཟོ་ཚུགས་དགོ། 

1.11. སྐུའི་ཐོབ་ལམ་དང་འཁྲིལ་ཏེ་ པད་འདབ་ཚུལ་མཐུན་

སྦེ་བཟོ་སྟེ་སྦྱར་ཚུགས་དགོ། 

1.12. སྐུའི་ཐོབ་ལམ་དང་འཁྲིལ་ཏེ་ ཕྱག་མཚན་ལྷུང་བཟེད་

ཚུལ་མཐུན་སྦེ་བཟོ་ཚུགས་དགོ། 

2. ཉན་ཐོས་ཀྱི་སྐུ་བཞེངས་

ནི། 

2.1. ཐོབ་ལམ་དང་འཁྲིལ་ཏེ་ ཉན་ཐོས་ཀྱི་རི་མོ་འབྲི་ཚུགས་

དགོ། 

2.2. དགོས་མཁོ་དང་འཁྲིལ་ཏེ་ ཉན་ཐོས་བཞེངས་སྟབས་

ཀྱི་ཚད་ཤིང་ཚུལ་མཐུན་སྦེ་བཟོ་ཚུགས་དགོ། 

2.3. སྐུའི་ཚད་དང་འཁྲིལ་ཏེ་ པདམ་ཁ་སྦུབས་ཅན་ཚུལ་

མཐུན་སྦེ་བཟོ་ཚུགས་དགོ། 

2.4. དགོས་མཁོ་དང་འཁྲིལ་ཏེ་ བཤེད་གཟུངས་ཚུལ་

མཐུན་སྦེ་བཙུགས་ཚུགས་དགོ། 

2.5. སྐུའི་ཚད་དང་འཁྲིལ་ཏེ་ སྐུ་གཟུགས་རྫ་འཐེན་རྐྱབ་

ཚུགས་དགོ། 

2.6. སྐུའི་ཐོབ་ལམ་དང་འཁྲིལ་ཏེ་ ཤ་ཚུགས་སྐང་ཚུགས་

དགོ། 

2.7. སྐུའི་ཐོབ་ལམ་དང་འཁྲིལ་ཏེ་ ན་བཟའ་ཚུ་ཚུལ་

མཐུན་སྦེ་ཕུལ་ཚུགས་དགོ། 

2.8. སྐུའི་དབྱིབས་དང་འཁྲིལ་ཏེ་ ཧུམ་ཆ་བཏོན་ཚུགས་

དགོ། 

2.9. སྐུའི་ཐོབ་ལམ་དང་འཁྲིལ་ཏེ་ ཞལ་ཚུལ་མཐུན་སྦེ་

བཟོ་ཚུགས་དགོ། 

2.10. སྐུའི་ཐོབ་ལམ་དང་འཁྲིལ་ཏེ་ ཕྱག་ཚུལ་མཐུན་སྦེ་

བཟོ་ཚུགས་དགོ། 

2.11. སྐུའི་ཐོབ་ལམ་དང་འཁྲིལ་ཏེ་ པད་འདབ་ཚུལ་མཐུན་

སྦེ་བཟོ་སྟེ་སྦྱར་ཚུགས་དགོ། 

2.12. སྐུའི་ཐོབ་ལམ་དང་འཁྲིལ་ཏེ་ ཕྱག་མཚན་ཚུ་ཚུལ་

མཐུན་སྦེ་བཟོ་ཚུགས་དགོ། 

སྣ་བསྡུས་འགྲེལ་བཤད། RANGE STATEMENT 
ཉན་ཐོས། 

• ཤཱ་རི་བུ། • མའུ་འགལ་བུ། 

ཧུམ་ཆ་ལྷམ་པ་གསུམ། 

• ཐག་རྐྱབ་ནི།  

• སེལ་སུབ། 

• བྱི་རྐྱབ་ནི། 

གལ་གནད་ཆེ་བའི་རྣམ་པ། 

• ཉེན་སྲུང་དང་ལྡནམ་སྦེ་ ལཱ་འབད་ཚུགས་དགོ། 

• ཆོས་སྐུའི་རིགས་ཚད་དང་ལྡནམ་སྦེ་བཞེངས་ཚུགས་དགོ། 
 

རྒྱབ་རྟེན་ཤེས་ཡོན། 
UNDERPINNING KNOWLEDGE 

རྒྱབ་རྟེན་ལག་རྩལ། 
UNDERPINNING SKILLS 

• ཀུན་སོྤྱད་རྣམ་གཞག། 

• ལཱ་གཡོགཔ་ཉེན་སྲུང་དང་འཕོྲད་བསྟེན་

བཅའ་ཡིག་སྐོར། 

• དབང་ལུང་ཞུ་དགོ་པའི་སྐོར། 

• ཚད་གཞི་ལེན་ཐངས། 

• སྔོན་རྩིས་དང་གོང་ཚད་སྟོན་ཐངས། 

• སྐུའི་ངོ་སོྤྲད་དང་དགོས་དོན་སྐོར། 
• ཉེས་དམིགས་སྐོར། 
• སྐུ་བསྐམ་ཐངས་སྐོར། 
• སྐུ་སའི་སྤུས་ཚད་སྐོར། 

• བརྡ་དོན་སོྤྲད་ལེན་འབད་ཐངས། 

• དཀའ་ངལ་གདོང་ལེན་འབད་ཐངས། 

• སྡེ་ཚན་གྱི་ལཱ། 

• འབྲེལ་བ་འཐབ་ཐངས། 

• དུས་ཚོད་འཛིན་སྐྱོང་འཐབ་ཐངས། 

• རྒྱུ་ཆས་ཁེ་འབབ་ཅན་སྦེ་ལག་ལེན་འཐབ་

དགོ་པའི་སྐོར། 
• རི་མོའི་དབྱེ་བའི་སྐོར། 
• སྨན་འདམ་གྱི་སྐོར། 

ལས་ཚན་གྱི་མིང་།      

UNIT TITLE 

ལོངས་སྐུའི་རིགས་བཞེངས་ནི། 

འགྲེལ་བཤད།        
DESCRIPTOR 

ལས་ཚན་འདི་ནང་ལུ་ ལོངས་སྐུའི་རིགས་བཞེངས་ནིའི་

ལྕོགས་གྲུབ་ཚུ་ཚུད་དེ་ཡོདཔ་ད་ དེ་དང་རིགས་བསྒྲེས་བའི་

སྐུ་གཞན་ཚུ་ཡང་བཞེངས་ཚུགས་དགོ། 

དབྱེ་ཨང།       CODE                        
: 

༧༥༤༩ ལས་ཚན་༤ ཤེས་ཚད་༣ པ། 

ལྕོགས་གྲུབ་ཀྱི་ཆ་ཤས། 
ELEMENTS OF 
COMPETENCE  

བྱ་སྒོ་ /ལཱ་གི་ཚད་གཞི། 
PERFORMANCE  
CRITERIA 

1. སྒྲོལ་ལྗང་བཞེངས་ནི། 1.1. ཐོབ་ལམ་དང་འཁྲིལ་ཏེ་ སྒྲོལ་ལྗང་གི་རི་མོ་འབྲི་

ཚུགས་དགོ། 

1.2. དགོས་མཁོ་དང་འཁྲིལ་ཏེ་ སྐུའི་ཚད་ཤིང་ཚུལ་

མཐུན་སྦེ་བཟོ་ཚུགས་དགོ། 

1.3. སྐུའི་ཚད་དང་འཁྲིལ་ཏེ་ པདམ་ཚུལ་མཐུན་སྦེ་རྫ་

འཐེན་རྐྱབ་ཚུགས་དགོ། 

1.4. དགོས་མཁོ་དང་འཁྲིལ་ཏེ་ བཤེད་གཟུངས་ཚུལ་

མཐུན་སྦེ་བཙུགས་ཚུགས་དགོ། 

1.5. སྐུའི་ཚད་དང་འཁྲིལ་ཏེ་ སྐུ་གཟུགས་རྫ་འཐེན་རྐྱབ་

ཚུགས་དགོ། 

1.6. སྐུའི་ཐོབ་ལམ་དང་འཁྲིལ་ཏེ་ ཤ་ཚུགས་སྐང་ཚུགས་

དགོ། 

1.7. སྐུའི་ཐོབ་ལམ་དང་འཁྲིལ་ཏེ་ ན་བཟའ་དར་གོས་ལྔ་

ཕུལ་ཚུགས་དགོ། 

1.8. སྐུའི་དབྱིབས་དང་འཁྲིལ་ཏེ་ ཧུམ་ཆ་བཏོན་ཚུགས་

དགོ། 

1.9. སྐུའི་ཐོབ་ལམ་དང་འཁྲིལ་ཏེ་ ཞལ་ཚུལ་མཐུན་སྦེ་

བཟོ་ཚུགས་དགོ། 

1.10. སྐུའི་ཐོབ་ལམ་དང་འཁྲིལ་ཏེ་ ཕྱག་ཚུལ་མཐུན་སྦེ་

བཟོ་ཚུགས་དགོ། 

1.11. སྐུའི་ཐོབ་ལམ་དང་འཁྲིལ་ཏེ་ རྒྱན་ཆ་རིན་ཆེན་བརྒྱད་

བཟོ་སྟེ་ཚུལ་མཐུན་སྦེ་ཕུལ་ཚུགས་དགོ། 

1.12. སྐུའི་ཐོབ་ལམ་དང་འཁྲིལ་ཏེ་ པད་འདབ་ཚུལ་མཐུན་

སྦེ་བཟོ་སྟེ་སྦྱར་ཚུགས་དགོ། 

1.13. སྐུའི་ཐོབ་ལམ་དང་འཁྲིལ་ཏེ་ ཕྱག་མཚན་བཟོ་སྟེ་

ཚུལ་མཐུན་སྦེ་ཕུལ་ཚུགས་དགོ། 

2. སྤྱན་རས་གཟིགས་ཕྱག་

བཞི་པ་བཞེངས་ནི། 

2.1. སྐུའི་ཐོབ་ལམ་དང་འཁྲིལ་ཏེ་ སྤྱན་རས་གཟིགས་

ཕྱག་བཞི་པའི་རི་མོ་འབྲི་ཚུགས་དགོ། 

2.2. དགོས་མཁོ་དང་འཁྲིལ་ཏེ་ སྐུའི་ཚད་ཤིང་ཚུལ་

མཐུན་སྦེ་བཟོ་ཚུགས་དགོ། 

2.3. སྐུའི་ཚད་དང་འཁྲིལ་ཏེ་ པདམ་ཚུལ་མཐུན་སྦེ་རྫ་

འཐེན་རྐྱབ་ཚུགས་དགོ། 

2.4. དགོས་མཁོ་དང་འཁྲིལ་ཏེ་ བཤེད་གཟུངས་ཚུལ་

མཐུན་སྦེ་བཙུགས་ཚུགས་དགོ། 

2.5. སྐུའི་ཚད་དང་འཁྲིལ་ཏེ་ སྐུ་གཟུགས་རྫ་འཐེན་རྐྱབ་

ཚུགས་དགོ། 

2.6. སྐུའི་ཐོབ་ལམ་དང་འཁྲིལ་ཏེ་ ཤ་ཚུགས་སྐང་ཚུགས་

དགོ། 

2.7. སྐུའི་ཐོབ་ལམ་དང་འཁྲིལ་ཏེ་ ན་བཟའ་དར་གོས་ལྔ་

ཕུལ་ཚུགས་དགོ། 

2.8. སྐུའི་དབྱིབས་དང་འཁྲིལ་ཏེ་ ཧུམ་ཆ་བཏོན་ཚུགས་

དགོ། 

2.9. སྐུའི་ཐོབ་ལམ་དང་འཁྲིལ་ཏེ་ ཞལ་ཚུལ་མཐུན་སྦེ་

བཟོ་ཚུགས་དགོ། 

2.10. སྐུའི་ཐོབ་ལམ་དང་འཁྲིལ་ཏེ་ ཕྱག་ཚུལ་མཐུན་སྦེ་

བཟོ་ཚུགས་དགོ། 

2.11. སྐུའི་ཐོབ་ལམ་དང་འཁྲིལ་ཏེ་ རྒྱན་ཆ་རིན་ཆེན་བརྒྱད་

བཟོ་སྟེ་ཚུལ་མཐུན་སྦེ་ཕུལ་ཚུགས་དགོ། 

2.12. སྐུའི་ཐོབ་ལམ་དང་འཁྲིལ་ཏེ་ པད་འདབ་ཚུལ་མཐུན་

སྦེ་བཟོ་སྟེ་སྦྱར་ཚུགས་དགོ། 

2.13. སྐུའི་ཐོབ་ལམ་དང་འཁྲིལ་ཏེ་ ཕྱག་མཚན་ཚུ་༼ནོར་

བུ། ཤེལ་ཕྲེང་། མེ་ཏོག༽་བཟོ་སྟེ་ཚུལ་མཐུན་སྦེ་

ཕུལ་ཚུགས་དགོ། 

3. ཕྱག་རྡོར་བཞེངས་ནི། 3.1. ཐོབ་ལམ་དང་འཁྲིལ་ཏེ་ ཕྱག་རྡོར་གྱི་རི་མོ་འབྲི་

ཚུགས་དགོ། 

3.2. དགོས་མཁོ་དང་འཁྲིལ་ཏེ་ སྐུའི་ཚད་ཤིང་ཚུལ་

མཐུན་སྦེ་བཟོ་ཚུགས་དགོ། 

3.3. སྐུའི་ཚད་དང་འཁྲིལ་ཏེ་ པདམ་ཁ་སྦུབས་ཅན་ཚུལ་

མཐུན་སྦེ་བཟོ་ཚུགས་དགོ། 

3.4. དགོས་མཁོ་དང་འཁྲིལ་ཏེ་ བཤེད་གཟུངས་ཚུལ་

མཐུན་སྦེ་བཙུགས་ཚུགས་དགོ། 

3.5. སྐུའི་ཚད་དང་འཁྲིལ་ཏེ་ སྐུ་གཟུགས་རྫ་འཐེན་རྐྱབ་

ཚུགས་དགོ། 

3.6. སྐུའི་ཐོབ་ལམ་དང་འཁྲིལ་ཏེ་ ཤ་ཚུགས་བཟོ་ཚུགས་

དགོ། 

3.7. སྐུའི་ཐོབ་ལམ་དང་འཁྲིལ་ཏེ་ སྟག་ཤམ་བཟོ་སྟེ་ཚུལ་

མཐུན་སྦེ་ཕུལ་ཚུགས་དགོ། 



28 

3.8. སྐུའི་དབྱིབས་དང་འཁྲིལ་ཏེ་ ཧུམ་ཆ་བཏོན་ཚུགས་

དགོ། 

3.9. སྐུའི་ཐོབ་ལམ་དང་འཁྲིལ་ཏེ་ ཞལ་ཚུལ་མཐུན་སྦེ་

བཟོ་ཚུགས་དགོ། 

3.10. སྐུའི་ཐོབ་ལམ་དང་འཁྲིལ་ཏེ་ ཕྱག་ཚུལ་མཐུན་སྦེ་

བཟོ་ཚུགས་དགོ། 

3.11. སྐུའི་ཐོབ་ལམ་དང་འཁྲིལ་ཏེ་ རྒྱན་ཆ་རུས་རྒྱན་བཟོ་

སྟེ་ཕུལ་ཚུགས་དགོ། 

3.12. སྐུའི་ཐོབ་ལམ་དང་འཁྲིལ་ཏེ་ པད་འདབ་ཚུལ་མཐུན་

སྦེ་བཟོ་སྟེ་སྦྱར་ཚུགས་དགོ། 

3.13. སྐུའི་ཐོབ་ལམ་དང་འཁྲིལ་ཏེ་ ཕྱག་མཚན་བཟོ་སྟེ་

ཚུལ་མཐུན་སྦེ་ཕུལ་ཚུགས་དགོ། 
 

གལ་གནད་ཆེ་བའི་རྣམ་པ། 
• ཉེན་སྲུང་དང་ལྡནམ་སྦེ་ ལཱ་འབད་ཚུགས་དགོ། 

• ལོངས་སྐུ་དང་ཁྲོ་བོའི་རིགས་ཚད་དང་ལྡནམ་སྦེ་བཞེངས་ཚུགས་དགོ། 

རྒྱབ་རྟེན་ཤེས་ཡོན། 
UNDERPINNING KNOWLEDGE 

རྒྱབ་རྟེན་ལག་རྩལ། 
UNDERPINNING SKILLS 

• ཀུན་སོྤྱད་རྣམ་གཞག། 

• ལཱ་གཡོགཔ་ཉེན་སྲུང་དང་འཕོྲད་བསྟེན་

བཅའ་ཡིག་སྐོར། 

• ཚད་གཞི་ལེན་ཐངས། 

• སྔོན་རྩིས་དང་གོང་ཚད་སྟོན་ཐངས། 

• དབང་ལུང་ཞུ་དགོ་པའི་སྐོར། 

• སྐུའི་ངོ་སོྤྲད་དང་དགོས་དོན་སྐོར། 
• ཉེས་དམིགས་སྐོར། 
• སྐུ་བསྐམ་ཐངས་སྐོར། 
• སྐུ་སའི་སྤུས་ཚད་སྐོར། 
• རྒྱུ་ཆས་ཁེ་འབབ་ཅན་སྦེ་ལག་ལེན་འཐབ་

དགོ་པའི་སྐོར། 
• རི་མོའི་དབྱེ་བའི་སྐོར། 

• བརྡ་དོན་སོྤྲད་ལེན་འབད་ཐངས། 

• དཀའ་ངལ་གདོང་ལེན་འབད་ཐངས། 

• སྡེ་ཚན་གྱི་ལཱ། 

• འབྲེལ་བ་འཐབ་ཐངས། 

• དུས་ཚོད་འཛིན་སྐྱོང་འཐབ་ཐངས། 

ལས་ཚན་གྱི་མིང་།      

UNIT TITLE 

སྤྲུལ་སྐུའི་རིགས་བཞེངས་ནི། 

འགྲེལ་བཤད།        
DESCRIPTOR 

ལས་ཚན་འདི་ནང་ལུ་ སྤྲུལ་སྐུའི་རིགས་བཞེངས་ནིའི་ལྕོགས་

གྲུབ་ཚུ་ཚུད་དེ་ཡོདཔ་ད་ དེ་དང་རིགས་བསྒྲེས་བའི་སྐུ་གཞན་

ཚུ་ཡང་བཞེངས་ཚུགས་དགོ། 

དབྱེ་ཨང།       CODE                        
: 

༧༥༤༩ ལས་ཚན་༥ ཤེས་ཚད་༣ པ། 

ལྕོགས་གྲུབ་ཀྱི་ཆ་ཤས། 
ELEMENTS OF 
COMPETENCE  

བྱ་སྒོ་ /ལཱ་གི་ཚད་གཞི། 
PERFORMANCE  
CRITERIA 

1. གུ་རུ་སྣང་སྲིད་ཟིལ་

གནོན་བཞེངས་ནི། 

1.1. ཐོབ་ལམ་དང་འཁྲིལ་ཏེ་ གུ་རུ་སྣང་སྲིད་ཟིལ་གནོན་

གྱི་རི་མོ་འབྲི་ཚུགས་དགོ། 

1.2. དགོས་མཁོ་དང་འཁྲིལ་ཏེ་ སྐུའི་ཚད་ཤིང་ཚུལ་

མཐུན་སྦེ་བཟོ་ཚུགས་དགོ། 

1.3. སྐུའི་ཚད་ཤིང་དང་འཁྲིལ་ཏེ་ པདམ་ཚུལ་མཐུན་སྦེ་

རྫ་འཐེན་རྐྱབ་ཚུགས་དགོ། 

1.4. དགོས་མཁོ་དང་འཁྲིལ་ཏེ་ བཤེད་གཟུངས་ཚུལ་

མཐུན་སྦེ་བཙུགས་ཚུགས་དགོ། 

1.5. སྐུའི་ཚད་དང་འཁྲིལ་ཏེ་ སྐུ་གཟུགས་རྫ་འཐེན་རྐྱབ་

ཚུགས་དགོ། 

1.6. སྐུའི་ཐོབ་ལམ་དང་འཁྲིལ་ཏེ་ ཤ་ཚུགས་སྐང་ཚུགས་

དགོ། 

1.7. སྐུའི་ཐོབ་ལམ་དང་འཁྲིལ་ཏེ་ ན་བཟའ་ཚུ་ཕུལ་

ཚུགས་དགོ། 

1.8. སྐུའི་དབྱིབས་དང་འཁྲིལ་ཏེ་ ཧུམ་ཆ་བཏོན་ཚུགས་

དགོ། 

1.9. སྐུའི་ཐོབ་ལམ་དང་འཁྲིལ་ཏེ་ ཞལ་ཚུལ་མཐུན་སྦེ་

བཟོ་ཚུགས་དགོ། 

1.10. སྐུའི་ཐོབ་ལམ་དང་འཁྲིལ་ཏེ་ ཕྱག་ཚུལ་མཐུན་སྦེ་

བཟོ་ཚུགས་དགོ། 

1.11. སྐུའི་ཐོབ་ལམ་དང་འཁྲིལ་ཏེ་ རྒྱན་ཆ་བཟོ་སྟེ་ཚུལ་

མཐུན་སྦེ་ཕུལ་ཚུགས་དགོ། 

1.12. སྐུའི་ཐོབ་ལམ་དང་འཁྲིལ་ཏེ་ པད་འདབ་ཚུལ་མཐུན་

སྦེ་བཟོ་སྟེ་སྦྱར་ཚུགས་དགོ། 

1.13. སྐུའི་ཐོབ་ལམ་དང་འཁྲིལ་ཏེ་ ཕྱག་མཚན་ཚུ་༼ཁ་ཊཾ་

ག། ཀཱ་པ་ལི། རྡོ་རྗེ་རྩེ་ལྔ་པ།༽ བཟོ་སྟེ་ཚུལ་མཐུན་

སྦེ་ཕུལ་ཚུགས་དགོ། 

2. བླ་སྐུ་བཞེངས་ནི། 2.1. སྐུའི་ཐོབ་ལམ་དང་འཁྲིལ་ཏེ་ བླ་སྐུའི་རི་མོ་འབྲི་

ཚུགས་དགོ། 

2.2. དགོས་མཁོ་དང་འཁྲིལ་ཏེ་ སྐུའི་ཚད་ཤིང་ཚུལ་

མཐུན་སྦེ་བཟོ་ཚུགས་དགོ། 

2.3. སྐུའི་ཚད་དང་འཁྲིལ་ཏེ འབོལ་གདན་ཚུལ་མཐུན་སྦེ་

རྫ་འཐེན་རྐྱབ་ཚུགས་དགོ། 

2.4. དགོས་མཁོ་དང་འཁྲིལ་ཏེ་ བཤེད་གཟུངས་ཚུལ་

མཐུན་སྦེ་བཙུགས་ཚུགས་དགོ། 

2.5. སྐུའི་ཐིག་ཚད་དང་འཁྲིལ་ཏེ་ སྐུ་གཟུགས་རྫ་འཐེན་

རྐྱབ་ཚུགས་དགོ། 

2.6. སྐུའི་ཐོབ་ལམ་དང་འཁྲིལ་ཏེ་ ཤ་ཚུགས་སྐང་ཚུགས་

དགོ། 

2.7. སྐུའི་ཐོབ་ལམ་དང་འཁྲིལ་ཏེ་ ན་བཟའ་ཚུ་ཕུལ་

ཚུགས་དགོ། 

2.8. སྐུའི་དབྱིབས་དང་འཁྲིལ་ཏེ་ ཧུམ་ཆ་བཏོན་ཚུགས་

དགོ། 

2.9. སྐུའི་ཐོབ་ལམ་དང་འཁྲིལ་ཏེ་ ཞལ་ཚུལ་མཐུན་སྦེ་

བཟོ་ཚུགས་དགོ། 

2.10. དགོས་མཁོ་དང་འཁྲིལ་ཏེ་ དབུ་ཞྭ་ཚུལ་མཐུན་སྦེ་

བཟོ་ཚུགས་དགོ། 

2.11. སྐུའི་ཐོབ་ལམ་དང་འཁྲིལ་ཏེ་ ཕྱག་ཚུལ་མཐུན་སྦེ་

བཟོ་ཚུགས་དགོ། 

2.12. སྐུའི་ཐོབ་ལམ་དང་འཁྲིལ་ཏེ་ ཕྱག་མཚན་བཟོ་སྟེ་

ཚུལ་མཐུན་སྦེ་ཕུལ་ཚུགས་དགོ། 

3. རས་འབབ་བཟོ་ནི། 3.1 ལཱ་གི་དགོས་མཁོ་དང་འཁྲིལ་ཏེ་ ཅ་ཆས་དང་རྒྱུ་

ཆས་གྲ་སྒྲིག་འབད་ཚུགས་དགོ། 

3.2 དགོས་མཁོ་དང་འཁྲིལ་ཏེ་ གཞི་དཔེ་ཚུལ་མཐུན་སྦེ་

བཟོ་ཚུགས་དགོ། 

3.3 དགོས་མཁོ་དང་འཁྲིལ་ཏེ་ འདལ་ཤོག་སྦྱར་ཏེ་རས་

སྦྱར་ཚུལ་མཐུན་སྦེ་རྐྱབ་ཚུགས་དགོ། 

3.4 དགོས་མཁོ་དང་འཁྲིལ་ཏེ་ ཁ་སྒོར་དྲ་སྟེ་ཚུལ་

མཐུན་སྦེ་སྦྱར་ཚུགས་དགོ། 

3.5 དགོས་མཁོ་དང་འཁྲིལ་ཏེ་ ལྕགས་སྲེག་རྐྱབ་ཚུགས་

དགོ། 

3.6 དགོས་མཁོ་དང་འཁྲིལ་ཏེ་ སྤོས་འདམ་དབུར་ཏེ་

བཟོ་དབྱིབས་ཚུལ་མཐུན་སྦེ་བཟོ་ཚུགས་དགོ། 

3.7 དགོས་མཁོ་དང་འཁྲིལ་ཏེ་ སོག་སོམ་རྐྱབ་སྟེ་ཧུམ་

ཆ་བཏོན་ཚུགས་དགོ། 

3.8 དགོས་མཁོ་དང་འཁྲིལ་ཏེ་ ཞལ་རྒྱབོ་མེ་རིས་དང་

རྒྱན་ཆ་ཚུ་བཟོ་སྟེ་ཚུལ་མཐུན་སྦེ་ཕུལ་ཚུགས་དགོ། 

བླ་སྐུའི་རིགས། 
• སྐྱབས་མགོན་ངག་དབང་རྣམ་རྒྱལ། • གཏེར་སྟོན་པདྨ་གླིང་པ། 

རས་འབབ་ཀྱི་རིགས། 

• ཕོ་ལེགས/མོ་ལེགས། • ཁྲོ་བོ་མཆེ་བརྩིགས/ཨམ་བརྩིགས། 

གལ་གནད་ཆེ་བའི་རྣམ་པ། 

• ཉེན་སྲུང་དང་ལྡནམ་སྦེ་ ལཱ་འབད་ཚུགས་དགོ། 

• སྤྲུལ་སྐུའི་རིགས་ཚད་དང་ལྡནམ་སྦེ་བཞེངས་ཚུགས་དགོ། 
 
 

རྒྱབ་རྟེན་ཤེས་ཡོན། 
UNDERPINNING KNOWLEDGE 

རྒྱབ་རྟེན་ལག་རྩལ། 
UNDERPINNING SKILLS 

• ཀུན་སོྤྱད་རྣམ་གཞག། 

• ལཱ་གཡོགཔ་ཉེན་སྲུང་དང་འཕོྲད་བསྟེན་

བཅའ་ཡིག་སྐོར། 

• ཚད་གཞི་ལེན་ཐངས། 

• སྔོན་རྩིས་དང་གོང་ཚད་སྟོན་ཐངས། 

• དབང་ལུང་ཞུ་དགོ་པའི་སྐོར། 

• སྐུའི་ངོ་སོྤྲད་དང་དགོས་དོན། 
• ཉེས་དམིགས་སྐོར། 
• སྐུ་བསྐམ་ཐངས་སྐོར། 
• སྐུ་སའི་སྤུས་ཚད་སྐོར། 
• རི་མོའི་དབྱེ་བའི་སྐོར། 

• བརྡ་དོན་སོྤྲད་ལེན་འབད་ཐངས། 

• དཀའ་ངལ་གདོང་ལེན་འབད་ཐངས། 

• སྡེ་ཚན་གྱི་ལཱ། 

• འབྲེལ་བ་འཐབ་ཐངས། 

• དུས་ཚོད་འཛིན་སྐྱོང་འཐབ་ཐངས། 

ཟུར་སྦྲགས། 

རྒྱལ་ཡོངས་ལྕོགས་གྲུབ་གནས་ཚད་ཀྱི་སྐོར། 

རྒྱལ་ཡོངས་ལྕོགས་གྲུབ་གནས་ཚད་ཀྱི་ དམིགས་བསལ་གྱི་ལཱ་གཡོག་ནང་ལག་རྩལ་དང་

ཤེས་ཡོན་དེ་ལས་སོྤྱད་ལམ་ཚུ་ ག་ཅི་རང་དགོཔ་ཨིན་ན་ཚུ་གསལ་བཀོད་འབདཝ་མ་ཚད་ 

ལཱ་གཡོགཔ་ལྕོགས་གྲུབ་ཅན་ཚུ་གི་འབད་དགོ་པའི་ བྱ་སྒོའི་ཚད་གཞི་དང་སྐབས་ཐོབ་མ་

འདྲཝ་སྣ་ཚོགས་ཡང་སྟོནམ་ཨིན། གནས་ཚད་བརྟག་ཞིབ་པ་ཚུ་ལུ་འབད་བ་ཅིན་ གནས་

ཚད་འདི་གི་རིག་རྩལ་དང་ཤེས་ཡོན་ འགྲེམ་སྟོན་འབད་ཐངས་ཚུ་གི་བསླབ་བྱ་གསལ་ཏོག་ཏོ་

བཀོད་ཡོད་པའི་ནང་ལས་ གཞན་ཡང་སྦྱོང་བརྡར་པ་མི་ངོམ་ལཱ་གི་ཉམས་མོྱང་ཐོག་ལས་

ལུགས་མཐུན་ངོས་འཛིན་འབད་མི་ཚུ་ལུ་ དཔེ་སྟོན་འབད་ཐངས་ཚུ་ཁ་གསལ་སྦེ་བཀོད་ཡོད། 

རྒྱལ་ཡོངས་ལྕོགས་གྲུབ་གནས་ཚད་ཀྱི་དམིགས་ཡུལ། 

གནས་ཚད་འདི་གི་ཕན་ཐོགས་ལེ་ཤ་ཡོད་པའི་ནང་ལས་ངོ་མ་རང་། 

• རྩ་གཞུང་བཟོ་མི་ཚུ་ལུ་རྩ་གཞུང་བཟོ་བསྐྲུན་འབད་བའི་སྐབས་ ལག་རྩལ་དང་

ཤེས་ཡོན་ག་ཅི་ར་བཙུགས་དགོཔ་ཨིན་པའི་བསླབ་བྱ་ཚུ་བྱིན་ནི། 

• བརྟག་ཞིབ་ཡིག་ཆ་བཟོ་མི་ཚུ་ལུ་ མི་ངོམ་ཡང་ན་སྦྱོང་བརྡར་པ་ཚུ་གི་ལཱ་གཡོག་

ནང་ལག་རྩལ་དང་ཤེས་ཡོན་ དེ་ལས་སོྤྱད་ལམ་ཚུ་ག་ཅི་ར་དཔེ་སྟོན་འབད་དགོཔ་

ཡོད་ག་ཚུ་གསལ་བཀོད་འབད་ནི། 

• བཟོ་གྲྭ་ཁང་དང་གཡོག་སོྤྲད་མི་ཚུ་ལུ་ ལཱ་གཡོག་གི་ལཱ་འགན་ཚུ་གི་བསླབ་བྱ་དང་

ལཱ་གཡོག་འགྲེལ་བཤད་བརྐྱབ་ནི་ བྱ་སྒོ་དབྱེ་ཞིབ་འབད་ནིའི་ལམ་ལུགས་དང་ལཱ་

གཡོག་གི་རྒྱུན་དབྱེ་ཞིབ་འབད་ནི་ལུ་བསླབ་བྱ་བྱིན་ནི། 

འབྲུག་གི་ལག་རྩལ་ ཤེས་ཚད་ཀྱི་རྟེན་གཞི།	
འབྲུག་གི་ལག་རྩལ་ཤེས་ཚད་ཀྱི་རྟེན་གཞི་འདི་ བཟོ་རིག་ལག་རྩལ་གྱི་ཤེས་ཡོན་སྦྱོང་བརྡར་

སྤེལ་ཁང་དང་ལཱ་འབད་སའི་བཟོ་གྲྭ་ཁང་། སློབ་སྟོན་འབད་ཡོད་པའི་ས་ཁོངས་ཚུ་ནང་ 

བརྟག་ཞིབ་དང་ངོ་སྦྱོར་དེ་ལས་ལྟ་རོྟག་འབད་ནི་གི་དོན་ལུ་ རྒྱལ་ཡོངས་གྱི་ངོས་ལེན་འབད་

ཡོད་པའི་ལམ་ལུགས་ཅིག་ཨིན། 

འབྲུག་ལག་རྩལ་ཤེས་ཚད་ཀྱི་རྟེན་གཞི་ཡན་ལག། 

 
 
 
 
 

རྒྱལ་ཡོངས་ལྕོགས་གྲུབ་གནས་ཚད། 

ལྕོགས་གྲུབ་དང་ལྡན་པའི་སྦྱོང་ཚན་རྩ་གཞུང། དབྱེ་ཞིབ་ཀྱི་དྲི་བ། 

སྦྱོང་བརྡར་ལས་རིམ། 

དབྱེ་ཞིབ་ལམ་ལུགས། 

ལག་ཁྱེར་སོྤྲད་ནི། 

བཟོ་གྲྭ་ཁང/ལཱ་གཡོག་ཀྱི་ས་གནས་ཚུ། 

ངོ་སྦྱོར་འབད་ཡོད་པའི་ལཱ་གཡོགཔ། 

བཟོ་གྲྭ་ཁང་ཚུ་གི་ལཱ་གཡོགཔ། 

འབྲུག་གི་ལག་རྩལ་ཤེས་ཚད་ཀྱི་རྟེན་གཞི། 

འབྲུག་གི་ལག་རྩལ་ཤེས་ཚད་ཀྱི་རྟེན་གཞི་འདི་ ལཱ་གཡོགཔ་ཚུ་གི་ལྕོགས་གྲུབ་ཡོད་མེད་དང་

བསྟུན་ཏེ་གནས་ཚད་ཚུ་དབྱེ་ཞིབ་ཁག་གསུམ་ལུ་བཟོ་ཡོད། 

• རྒྱལ་ཡོངས་ཀྱི་ལག་ཁྱེར་གསུམ་པ། 

• རྒྱལ་ཡོངས་ཀྱི་ལག་ཁྱེར་གཉིས་པ། 

• རྒྱལ་ཡོངས་ཀྱི་ལག་ཁྱེར་དང་པ། 

གནས་ཚད་ཀྱི་འགྲེལ་བཤད། 

རྒྱལ་ཡོངས་ལག་ཁྱེར་དང་པ། ( National  Certificate Level 1) 
ལག་ལེན་འཐབ་པའི་བྱ་རིམ་

འདི། 

སློབ་སྦྱོང་གི་རེ་འདོད། གཡོག་བཀོལ་བའི་འགན་ཁག་

འདི། 

• དོན་རྒྱ་ཆུང་བ། 

• གཞི་ཚུད་པ་དང་གོམས་

འདྲིས་ཅན། 

• དུས་རྒྱུན་གྱི་ལན་གསལ་

ཚུ་གདམ་ཁ་གསལ་ཏོག་

ཏོ་ཡོདཔ། 

• ཐབས་ཤེས་ཡོད་པའི་ལཱ་ 

གལ་གནད་རིམ་པ་བཟོ་

ནི་དང་བཅའ་མར་

གཏོགས་ནི། 

• ཤེས་ཡོན་དང་རིག་རྩལ་

གཞི་རྟེན་ལྡན་པའི་

གཡོག་ལཱ། 

• གཞི་རྟེན་ཡོད་པའི་བརྡ་

དོན་གྱི་གཡོག་ལཱ། 

• ཐབས་ཤེས་ཡོད་པའི་

དཀའ་ངལ་སེལ་ནི། 

• ཐབས་ཤེས་གསརཔ་

དུམ་གྲ་རེ་བཏོན་ནི། 

• ཐད་ཀར་གྱི་གཡོག་ལཱ། 

• སྤྱིར་བཏང་གི་ལྟ་རོྟག་འོག་

ལུ་དང་མང་ཉུང་དང་སྤུས་

ཚད་ཀྱི་འགན་ཁག་ཡོདཔ། 

• གཞན་ལུ་ལམ་སྟོན་འབད་

མ་དགོཔ། 

རྒྱལ་ཡོངས་ལག་ཁྱེར་གཉིས་པ། (National Certificate Level 2) 
ལག་ལེན་འཐབ་པའི་བྱ་རིམ་

འདི། 

སློབ་སྦྱོང་གི་རེ་འདོད། གཡོག་བཀོལ་བའི་འགན་ཁག་

འདི་། 

• རིག་རྩལ་སྣ་ཁག་གོང་

འཕེལ་ཅན་དགོཔ། 

• གལ་གནད་རིམ་པ་བཟོ་

དགོ་མི་ཚུ་ལུ་ གལ་

གནད་ཅན་གྱི་བྱ་སྒོའི་

རིམ་པ་བཟོ་ནི། 

• ལག་སྦྱོང་ཡོད་པའི་ལཱ་

འབད་ནི། 

• གྲུབ་མཐའ་དང་འབྲེལ་

བ་ཡོད་པའི་ཤེས་ཡོན་

དགོཔ། 

• གནས་ཚུལ་དང་ལྡན་

པའི་གོ་དོན་འགྲེལ་ནི། 

• བསམ་དཔྱད་དང་ཐག་

དཔྱད་ནིའི་དབང་ཚད་

དང་ལྡན་པ། 

• གོམས་འདྲིས་ཅན་གྱི་

དཀའ་ངལ་ཚུ་ལུ་གདོང་

ལེན་འབད་ནི། 

• ཐད་ཀར་ལཱ་ལུ་རང་སྐྱོང་གི་

ཐོག་ལས་འབད་ནི། 

• སྤྱིར་བཏང་ལྟ་རོྟག་དང་

སྤུས་ཚད་བཀག་འཛིན་

འོག་ལུ། 

• མང་ཉུང་དང་སྤུས་ཚད་ཀྱི་

འགན་ཁག་གལ་ཅན་

ཡོདཔ། 

• གཞན་གྱི་གྲུབ་འབྲས་

བཏོན་ནི་ལུ་འགན་ཁག་

ཆུང་ཀུ་རེ་ཡོདཔ། 

རྒྱལ་ཡོངས་ལག་ཁྱེར་གསུམ་པ། (National Certificate Level 3) 
ལག་ལེན་འཐབ་པའི་བྱ་རིམ་

འདི། 

སློབ་སྦྱོང་གི་རེ་འདོད། གཡོག་བཀོལ་བའི་འགན་ཁག་

འདི་། 

• བཟོ་རིག་གི་ཤེས་ཡོན་

རིང་ལུགས་དང་འབྲེལ་

བའི་རིག་རྩལ་སྦོམ་

དགོཔ། 

• གྲུབ་འབྲས་ལེགས་ཤོམ་

དོན་ལུ་བྱ་སྒོའི་རིམ་པ་

འབོར་ཆེ་ཏོག་ཏོ་བཟོ་ནི། 

• ལག་སྦྱོང་ཡོདཔ་མེད་མ་

འདྲཝ་ཚུ་གི་ལཱ་འབད་ནི། 

• ཡོན་ཏན་གྱི་གཞི་རྒྱ་ཆེ་

བ་དང་གྲུབ་མཐའ་ཚུ་

མཉམ་སྡེབ་འབད་ནི། 

• བརྡ་དོན་ཚུ་དཔྱད་ཞིབ་

གྱི་ཐོག་ལས་དོན་

འགྲེལ་ནི། 

• བསམ་དཔྱད་ཐོས་རྒྱ་

ཅན། 

• ལག་སྦྱོང་མེད་པའི་

དཀའ་ངལ་ཚུ་ལུ་

གསར་བཏོན་གྱི་ཐོག་

ལས་གདོང་ལེན་འབད་

ནི། 

• རང་སྐྱོང་གི་ལཱ་གཡོག། 

• ལམ་སྟོན་དང་དབྱེ་ཞིབ་

འོག། 

• མང་ཉུང་གི་གྱངས་ཁ་དང་

སྤུས་ཚད་ཀྱི་འགན་ཁ་

ཡོངས་རྫོགས་ཡོདཔ། 

• གཞན་ལུ་ལམ་སྟོན་འབྱུང་

སྲིད་པ། 

དགོས་དོན།	
གཤམ་གསལ་བཀོད་ཡོད་པའི་ཤེས་ཚད་དེ་ འཇིམ་བཟོཔ་གི་ལཱ་ལུ་སོྤྲ་བ་ཡོད་མི་ཚུ་གི་དོན་

ལུ་བཟོ་དཀོད་འབད་འབདཝ༌ཨིན། 

འཇིམ་བཟོའི་སྦྱངོ་བརྡར་འབད་ནིའི་རེ་འདོད་བསྐྱེད་མི་ཚུ་གིས་ ཆོས་ལོངས་སྤྲུལ་གསུམ་གྱི་

སྐུའི་རིགས་བཞེངས་ཚུགས་ནི་དང་ རྩི་སའི་པ་ཏྲ་བརྐོ་ནིའི་ལྕོགས་གྲུབ་ཚུ་ཚུད་དེ་ཡོད། 

རྒྱལ་ཡོངས་ལྕོགས་གྲུབ་གནས་ཚད་ཀྱི་དབྱེ་ཨང་། 

འབྲུག་ལུ་བཟོ་ཡོད་པའི་ དབྱེ་རིམ་གྱི་རྟགས་བཀོད་མི་ཚུ་ག་ར་ ལག་ལེན་འཐབ་པའི་སྐབས་

རྒྱུ་མཚན་དང་ལྡན་པ་ འཇམ་ཏོག་ཏོ་དང་རྒྱལ་སྤྱིའི་ལམ་ལུགས་དང་ཅོག་འཐདཔ་སྦེ་བཟོ་

ཡོད། འབྲུག་གི་དབྱེ་རིམ་གྱི་རྟགས་འདི་ རྒྱལ་སྤྱིའི་ལཱ་གཡོག་གནས་ཚད་དབྱེ་རིམ་༢༠༠༨་

(ISCO) རྒྱལ་སྤྱིའི་ལཱ་གཡོག་ལས་ཁུངས་ཀྱི་བཟོ་མི་དང་འཁྲིལ་བཟོ་ཡོད། རྒྱལ་ཡོངས་

ལྕོགས་གྲུབ་གནས་ཚད་ཀྱི་ དབྱེ་རིམ་གྱི་རྟགས་འདི་ ལག་རྩལ་ཤེས་ཡོན་དང་སྦྱོང་བརྡར་

འཛིན་སྐྱོང་ལས་སྡེ་དང་མི་ངོ་རང་སོ་གཉིས་ཀའི་གནས་ཚད་ངོས་འཛིན་འབད་ནིའི་གཞི་

འགྱམ་ཨིན། 

རྒྱལ་ཡོངས་ལྕོགས་གྲུབ་གནས་ཚད་ལུ་སོ་སོའི་རྟགས་བཀོད་དགོ་མི་གི་དོན་དག་འདི། 

• རིམ་པ་ངོས་བཟུང་ནི། 

• གནས་ཚད་ སློབ་ཚན་གྱི་རིམ་པ་ངོས་བཟུང་ནི། 

• གནས་ཚད་ སློབ་ཚན་ནང་ཕོྱགས་སྡེབ་ཀྱི་གོ་རིམ་ངོས་བཟུང་ནི། 

• ལྕོགས་གྲུབ་གནས་ཚད་ཡོངས་རྫོགས་གཅིག་ལུ་ ལཱ་ ཡང་ན་ གནས་ཚད་ལེ་ཤ་

ཡོདཔ་ལས་རྒྱུ་མཚན་དང་ལྡན་པའི་གོ་རིམ་དང་འཁྲིལ་ནིའི་དོན་ལུ་ གནས་ཚད་

ཚུ་གཅིག་གིས་གཅིག་ལུ་འབྲེལ་བ་ཡོད་མི་སྦྱོང་བརྡར་གྱི་གོ་རིམ་ཚུ་ཡང་ གནས་

ཚད་འཇམ་སམ་ལས་ལཱ་ཁག་ཡོད་མི་ཚུ་ལུ་གཞི་བཞག་སྟེ་ཕོྱགས་སྡ ོམ་བསྒྲིག་ནི་

དང་། གནས་ཚད་ལ་ལུ་གནམ་མེད་ས་མེད་ལཱ་ཁག་ཡོད་མི་ཚུ་གནས་ཚད་ཁོ་རང་

རྐྱངམ་གཅིག་འབད་བཞགཔ་ཨིན། 

རྒྱལ་ཡོངས་ལྕོགས་གྲུབ་གནས་ཚད་ཀྱི་ལག་ལེན་དང་བཀོལ་སྤྱོད་ཀྱི་བྱ་སྒོའི་རིམ་པ། 

 

 
 
 
 
 
 
 
 
 
 
 
 
 
 
 

ལྕོགས་གྲུབ་གནས་ཚད་བཅུད་བསྡུས་བཟོ་ནི། 

(ལཱ་འགན་གནས་ཚད་ལས་ཁུངས་དང་བཟོ་གྲྭ་ཁང་གི་མཁས་མཆོག) 

ལྕོགས་གྲུབ་གནས་ཚད་བཟོ་ནི། 

(ལཱ་འགན་གནས་ཚད་ལས་ཁུངས་དང་བཟོ་གྲྭ་ཁང་གི་མཁས་མཆོག) 

 རྒྱལ་ཡོངས་ཀྱི་ཤེས་ཚད་སྤྲོད་/བཟོ་ནི།  

(ལཱ་འགན་གནས་ཚད་ལས་ཁུངས་དང་བཟོ་གྲྭ་ཁང་གི་མཁས་མཆོག། 

 ལས་རིམ་བཟོ་བཀོད་འབད་ནི། 

(མི་སྟོབས་ལས་ཁུངས་དང་བཟོ་གྲྭ་ཁང་གི་མཁས་མཆོག) 

ལས་རིམ་ཐོ་བཀོད་དང་ཆ་འཇོག་འབད་ནི། 

(ལཱ་འགན་གནས་ཚད་ལས་ཁུངས) 

ལས་རིམ་ལག་ལེན་འཐབ་ནི། 

(མི་སྟོབས་ལས་ཁུངས་དང་སློབ་སྦྱོང་སྤེལ་ཁང་ཚུ) 

རྒྱལ་ཡོངས་དབྱེ་ཞིབ་འབད་ནི། 

(ལཱ་འགན་གནས་ཚད་ལས་ཁུངས) 

རྒྱལ་ཡོངས་ལག་ཁྱེར་སྤྲོད་ནི། 

(ལཱ་འགན་གནད་ཚད་ལས་ཁུངས) 

། 

དབྱེ་ཞིབ་ལམ་སོྟན། 

དབྱེ་ཞིབ་ལམ་སྟོན། ASSESSMENT GUIDE 

དབྱེ་ཞིབ་ཀྱི་ལྷམ་པ། Form of assessment 

• དུས་རྒྱུན་དབྱེ་ཞིབ་ཚུ་ལཱ་འབད་བའི་བསྒྲུབ་བྱེད་ཀྱི་ཐོ་དང་གཅིག་ཁར་མཐའ་དཔྱད་ཆོས་རྒྱུགས་

སྐབས་ལག་ལེན་འཐབ་བཏུབ། 

• ལཱ་གི་སྒྲུབ་བྱེད་འདི་ལག་ལེན་དངོས་ཐོག་ལུ་གཞི་བཞག་སྟེ་འབདཝ་ཨིན། 

• རྒྱབ་རྟེན་ཤེས་བྱ་ཚུ་འབྲི་བཀོད་དབྱེ་ཞིབ་ཐོག་ལས་ལག་ལེན་འཐབ་བཏུབ། 

དབྱེ་ཞིབ་ས་སྒོ། Assessment context  

• དབྱེ་ཞིབ་ཚུ་ ལཱ་འབད་སའི་ས་སྒོ་ངོ་མ་དང་ ཡང་ན་འབྲེལ་བ་ཡོད་པའི་ས་སྒོ་ཚུ་ནང་འབད་

བཏུབ། 

དབྱེ་ཞིབ་གནས་ཚིག། Assessment condition  

• དབྱེ་ཞིབ་འབད་ནི་ཨིན་པའི་མི་ངོམ་ལུ་དགོ་པའི་ བཟོ་ཆས། ཅ་ཆས། རྒྱུ་ཆས་དང་ཡིག་ཆ་ཚུ་

ཐོབ་ཚུགསཔ་སྦེ་དགོཔ་ཨིན། 

• དབྱེ་ཞིབ་འབད་ནི་གི་མི་ངོམ་འདེ་གིས་ བཀོད་དེ་ཡོད་པའི་དུས་ཚོད་ཀྱི་ནང་འཁོད་ལུ་འབད་

ཚར་དགོཔ་ཨིན། 

